
Yeni Azərbaycan Partiyası Kəlbəcər Rayon Təşki-
latı və “Aşıq Şəmşir “ Mədəniyyət Ocağı İctimai 
Birliyinin birgə təşkilatçılığı ilə 07 Aprel 2022-ci il 
tarixində Bakı şəhərində Nizami kino mərkəzin-
də Ağdaban Soyqırımının 30-cu ildönümünə həsr 
olunmuş anım tədbiri keçirilib.
Tədbirdə dövlət və hökumət nümayəndələri, Yeni 
Azərbaycan Partiyasının İdarə heyətinin üzvləri, 
Milli Məclisin deputatları, YAP Mərkəzi aparatı-
nın əməkdaşları və ölkə ictimaiyyətinin nümayən-
dələri iştirak ediblər.
İlk növbədə torpaqlarımızın azadlığı, ərazi bütöv-
lüyü uğrunda və Ağdaban Soyqırımında canlarını 
qurban vermiş şəhidlərimizin əziz xatirəsi 1 dəqiqə-
lik sükutla yad edilib. Ağdaban Soyqırımına həsr 
olunmuş videoçarx nümayiş etdirilib. Yeni Azər-
baycan Partiyası İdarə heyətinin üzvü, millət vəkili 
Musa Quliyev çıxış edərək bildirib ki, bu il erməni 
qəsbkarlarının xalqımıza qarşı törətdiyi Ağdaban fa-
ciəsindən 30 il ötür. Ağdaban faciəsi Xocalı hadisələ-
rindən sonra erməni cəlladlarının hələ də türk, azər-
baycanlı qanına doymadığının əyani göstəricisidir. 
Belə soyqırım əməllərindən biri də Azərbaycanın 
əbədi və əzəli torpağı olan Qarabağın dilbər guşə-
si Kəlbəcərin kənd və qəsəbələrində erməni quldur 
dəstələri tərəfindən xalqımıza qarşı törədilmiş ci-
nayət faktlarıdır. Uzun illər gizli saxlanılan, üzərinə 
qadağa qoyulmuş həqiqətlər açılır, təhrif edilmiş 
hadisələr özünün əsl qiymətini alır. Dünya tarixində 
özünəməxsus rol oynamış xalqımızın tarixi yenidən 
yazılaraq beynəlxalq ictimaiyyətə təqdim edilir. 
“Aşıq Şəmşir” mədəniyyət ocağının sədri, Ağda-
ban sakini Cavid Qurbanov bildirib ki, Ağdaban 
faciəsi qurbanlarının xatirəsini anmaq və faciəni 
yad edərək dünya ictimaiyyətinin diqqətinə çat-
dırmaq üçün hər il dövlətimiz tərəfindən anım 
mərasimləri təşkil edilir. 1992-ci ilin aprelin 7-dən 
8-nə keçən gecə erməni quldur dəstələri Ağdaban 
kənd sakinlərinin başına dəhşətli faciə gətirdilər. 
O, deyib: “Mən gözümü Ağdabanda - Dədə Şəm-
şir yurdunda açmışam. Ermənilər yurdumuzu, 
Dədə Şəmşirin əlyazmalarını talan etdilər. Mən-
fur düşmən Kəlbəcəri talaya biləcəyini yoxlamaq 
üçün Ağdabanda vəhşiliklər törətdi. Kəlbəcər ra-
yonunun 130 evdən ibarət AĞDABAN kəndi ta-
mamilə erməni seperatçıları tərəfindən yandırıldı, 
kəndin 779 nəfər dinc sakininə qeyri-insani işgən-
cələr verildi. 33 nəfər qətlə yetirildi, 8 nəfər 90-
100 yaşlı qoca, 2 nəfər azyaşlı uşaq, 7 nəfər qadın 
diri-diri odda yandırıldı, 2 nəfər itkin düşdü, 12 
nəfərə ağır bədən xəsarəti yetirildi. Bu, bir kəndin 
sakinlərinə tutulmuş amansız və insanlıq adına 
sığmayan divan idi. 
Ermənilərin Azərbaycanın mədəni irsinə qar-
şı törətdikləri vandalizm siyasətinin davamının 
daha bir təzahürü kimi şair Ağdabanlı Qurbanın 
və klassik aşıq şeirinin ustadlarından olan Dədə 
Şəmşirin əlyazmaları məhv edilib.
Bu gün ölkə başçısı cənab İlham Əliyev və I vitse  

prezidentimiz Mehriban xanım Əliyeva tərəfin-
dən xalqımızın başına gətirilən müsibətlər dünya 
ictimaiyyətinə çatdrılır və onlara hüquqi-siyasi 
qiymət verilir. 
Şükürlər olsun ki, 2020-ci ilin 27 sentyabrında 
düşmənin növbəti təxribatlarına qarşı Müzəffər 
Ali Baş Komandanımız İlham Əliyevin sərkərdəli-
yi ilə başlayan, şəhidlərimizin canı, qazilərimizin 
qanı hesabına tarixi Zəfərlə bitən 44 günlük Vətən 
müharibəsində həm də Ağdaban soyqırımının 
qurbanlarının qisası alındı. 
Bu gün artıq qalib xalqıq, qalib ölkəyik. Bir kəlbə-
cərli olaraq mən də qürur duyuram ki, doğma yur-
dumuzu gördük. Atamı vəfat etməmişdən öncə o 
torpaqlara apara bildiyim üçün xoşbəxtəm”. 
“Vətən Müharibəsi Qəhrəmanı” adı ilə təltif 
edilən polkovnik-leytenant Şəhid Anar Əliyevin 
atası Vaqif Əliyev çıxış edərək bildirib: “Qürur 
hissi keçirirəm ki, bu qələbədə, şəhidlərimzin qi-
sasının alınmasında mənim oğlum, 1980-ci ildə 
Kəlbəcər rayonunda anadan olmuş Anarın da 
payı oldu. Mən oğlumu uşaqlıqdan vətənpərvər-
lik hissləri ilə, milli ruhda böyütmüşdüm. Oğlum 
hərbçi peşəsini seçəndə inanırdım ki, o qəhrəman-
lıqlar göstərəcək. Çünki onun doğulduğu yurd 
işğalda idi. Anar həmişə qisas hissi ilə yaşayırdı. 
Ən böyük məqsədi torpaqlarımızın azadlığı idi. 
Mən Şəhid və qazi ailələri adından bizlərə göstə-
rilən hərtərəfli diqqət və qayğıya görə Azərbaycan 
Respublikasının Prezidenti cənab İlham Əliyevə, 
onun xanımı Mehriban xanım Əliyevaya öz hör-
mət və ehtiramımı bildirirəm”.
Xüsusi Təyinatlı Qüvvələrin mayoru, Şuşaya ilk 
daxil olan 3 tabordan birinin komandiri, Azərbay-
can Respublikası Prezidenti cənab İlham Əliyev 
tərəfindən “Vətən Müharibəsi Qəhrəmanı” adı 
ilə təltif edilən Saleh Həsənov çıxış edərək bildi-
rib ki, bu gün şəhidlərimizin illərlə nigaran qalan 
ruhları şad oldu. Xocalı cəlladları ilə yanaşı, Ağ-
daban qatillərinin də cəzası döyüş meydanında 
qəhrəman oğullarımız tərəfindən verildi. Ona da 
əminik ki, qüdrətli Azərbaycan dövlətinin, müzəf-
fər ordumuzun 44 günlük Vətən müharibəsində 
düşmənlərimizə verdiyi tarixi dərs nəticəsində 
rəzil duruma düşən mənfur qonşularımız bundan 
sonra nəinki xalqımıza qarşı hansısa soyqırımı ci-
nayəti törətmək üçün özündə güc tapacaq, əksinə 
Müzəffər Ali Baş Komandanımız İlham Əliyevin 
qeyd etdiyi kimi, bir daha bizim tərəfə baxmağa 
belə cəsarət etməyəcəklər!
Bəli, biz Kəlbəcərə qayıdırıq. Ata-baba yurdumu-
za, əzəli torpaqlarımıza qayıdırıq. Bu xalq XXI 
əsrdə yazdığı qəhrəmanlıq dastanı ilə – “Qara-
bağ” dastanı ilə o torpaqlara qayıdır. Orada şə-
hidlərinin qanı axmış torpaqları qoxulamağa, o 
torpaqlarda azan səsini dinləməyə, öz ata-baba-
sının məzarını ziyarət etməyə, o torpaqlara yeni 
həyat verməyə qayıdır. Bir də ona görə qayıdır ki, 
Kəlbəcər Qarabağdır, Qarabağ Azərbaycandır!

 “Biz Kəlbəcəri bərpa edəcəyik, heç kimin şüb-
həsi olmasın və həyat qayıdacaq. Kəlbəcərdə 
kənd təsərrüfatı inkişaf edəcək, xüsusilə hey-
vandarlıq. Bizim orada böyük otlaq sahələri-
miz var. Kəlbəcərin zəngin təbii qaynaqları, 
təbii ehtiyatları var. Düşmən bu ehtiyatla-
rı vəhşicəsinə istismar edib. Sovet vaxtında 
bütün sovet məkanında məşhur olan İstisu 
suyu Kəlbəcərdə istehsal olunurdu. İndi İsti-
su da bizim nəzarətimizə qayıdır. Vaxtilə ora 

böyük kurort zonası idi. Mənfur düşmən hər 
tərəfi dağıdıb. İndi o görüntülər var, hər kəs 
görə bilər. Hamısını bərpa edəcəyik, Kəlbəcə-
ri yenidən quracağıq, kəndləri, Kəlbəcər şəhə-
rini. Tapşırıq vermişəm ki, şəhərin yenidən 
qurulması ilə əlaqədar baş plan hazırlansın, 
təkcə Kəlbəcər şəhəri yox, bütün şəhərlər üzrə 
həyat qayıdacaqdır”.

İlham Əliyev 

Sənaye müəssisələri və bu sahədə fəa-
liyyət göstərən fərdi sahibkarlar tərə-
findən 2022-ci ilin yanvar-mart ayların-
da 20,6 milyard manatlıq və ya 2021-ci 
ilin müvafiq dövrü ilə müqayisədə 3,9 
faiz çox sənaye məhsulu istehsal edil-
mişdir. Neft-qaz sektorunda məhsul 
istehsalı 1,1 faiz, qeyri neft-qaz sekto-
runda isə 18,1 faiz artmışdır.
Sənaye məhsulunun 73,7 faizi mədən-
çıxarma sektorunda, 21,6 faizi emal 
sektorunda, 4,2 faizi elektrik enerjisi, 
qaz və buxar istehsalı, bölüşdürülməsi 
və təchizatı sektorunda, 0,5 faizi isə su 
təchizatı, tullantıların təmizlənməsi və 
emalı sektorunda istehsal olunmuşdur.
Mədənçıxarma sektorunda əmtəəlik 
neft hasilatı 5,4 faiz azalmış, əmtəəlik 
qaz hasilatı isə 16,4 faiz artmışdır.
Emal sektorunda sair nəqliyyat va-
sitələrinin istehsalı 6,6 dəfə, avtomobil, 
qoşqu və yarımqoşquların istehsalı 2,3 

dəfə, elektrik avadanlıqlarının istehsalı 
2,1 dəfə, tikinti materiallarının isteh-
salı 83,8 faiz, mebel istehsalı 70,0 faiz, 
kimya sənayesi məhsullarının istehsalı 
69,1 faiz, əczaçılıq məhsullarının isteh-
salı 67,4 faiz, geyim istehsalı 50,2 faiz, 
metallurgiya sənayesi məhsullarının 
istehsalı 34,9 faiz, rezin və plastik kütlə 
məmulatlarının istehsalı 29,3 faiz, ka-

ğız və karton istehsalı 27,3 faiz, poliq-
rafiya məhsullarının istehsalı 25,2 faiz, 
maşın və avadanlıqların istehsalı 23,0 
faiz, neft məhsullarının istehsalı 16,2 
faiz, hazır metal məmulatlarının isteh-
salı 15,2 faiz, qida məhsullarının isteh-
salı 9,4 faiz, ağacın emalı və ağacdan 
məmulatların istehsalı 5,4 faiz, tütün 
məmulatlarının istehsalı 4,5 faiz, kom-
püter, elektron və optik məhsulların 
istehsalı 4,1 faiz artmış, toxuculuq sə-
nayesi məhsullarının istehsalı 10,1 faiz, 
maşın və avadanlıqların quraşdırılması 
və təmiri işləri 14,8 faiz, içkilərin isteh-
salı 20,0 faiz, dəri və dəri məmulatla-
rının, ayaqqabıların istehsalı 21,6 faiz 
azalmışdır.
Elektrik enerjisi, qaz və buxar istehsalı, 
bölüşdürülməsi və təchizatı sektorun-
da istehsalın həcmi 2,2 faiz, su təchiza-
tı, tullantıların təmizlənməsi və emalı 
sektorunda isə 10,2 faiz artmışdır.

Prezident İlham Əliyevin müvafiq 
tapşırıqlarına əsasən, “Azərişıq” 
ASC 2022-ci ildən etibarən regi-
onlarda yeni layihəyə start verib. 
Bu il ərzində ümumilikdə müxtə-
lif regionları əhatə edən 100-dən 
çox kənd və yaşayış məntəqəsinin 
elektrik enerji şəbəkəsi tamamilə 
yenidən qurulacaq.
ASC-dən bildirilib ki, layihə çər-
çivəsində Ağcabədinin Cəfərbəy-
li, Mehrablı, Ağabəyli, Şənlik və 
Qaradolaq kəndlərinin elektrik 
şəbəkəsi yenidən qurulacaq. Ar-
tıq rayonun Cəfərbəyli, Ağabəyli, 
Mehrablı kəndlərində işlərə start 
verilib. Növbəti mərhələdə isə 
Qaradolaq və Şənlik kəndlərində 
də işlərə başlanılacaq. Beş kənddə 
ümumilikdə 79 kilometrə yaxın 
10 kV-luq, 36 kilometrdən çox 0,4 
kV–luq elektrik xətləri yenilənə-

cək. Müxtəlif güclərdə 24 ədəd 
komplekt transformator məntəqə-
si quraşdırılacaq.
Bununla da 5 kəndin ümumilikdə 
1784 abonenti keyfiyyətli, daya-
nıqlı və fasiləsiz elektrik enerjisi 
ilə təmin ediləcək və itkilərin həc-
mi minimuma endiriləcək.
Xatırladaq ki, yeni layihə çərçi-
vəsində digər regionlarda da iş-
lər davam edir. Elektrik şəbəkəsi 
yenidən qurulan növbəti kəndlər 
haqqında da qarşıdakı günlərdə 
əlavə məlumatlar veriləcək.


